ARTEAKO UDALR

Herriko plaza, 1
48142 ARTEA (Bizkaia)

ARTEAKO HAUR ETA GAZTEEN AISIALDI ZERBITZUAREN LUDOTEKA,
GAZTELEKU ETA UDALEKUAK DINAMIZATU ETA KUDEATZEKO
ZERBITZUAREN KONTRATAZIOA ARAUTUKO DUTEN BALDINTZA
TEKNIKOEN AGIRIA

1. XEDEA

Sustatzen den kontratuaren xedea Arteako Gaztelekua, ludoteka eta udalekuak
dinamizatu eta kudeatzeko zerbitzua da. Zerbitzu guztiak plegu honetan ezarritakoaren
arabera eta Udal Zerbitzuen arduradunen jarraibideak betez eta haiekin koordinatuta
beteko dira.

Zerbitzu hau sei irizpideren arabera definitzen da:

— Aisialdi eskaintza hezitzaile bat sortzea.

Jasotzaileen parte hartzea sustatu eta bermatuko duen prozesuak aurrera
eramatea.

— Jasotzaileen beharrizanak identifikatu eta horren araberako programa zehaztea.
— Euskararen erabilera bultzatzea.

— Hezkidetza bultzatzea.

— Aukera berdintasuna sustatzea.

Garatutako ekintza guztietan ondoko zehar-lerroak egongo dira:
— Hizkuntzaren normalizazioa.
— Elkarbizitza eta hezkidetza.

— Inklusioa.

2. ZERBITZUAREN DESKRIBAPENA
2.1. Ludoteka

Udal ludoteka zerbitzua planifikatu, dinamizatu eta kudeatu behar da plegu honetan
ezarritakoaren arabera, Udal arduradunen jarraibideak betez eta haiekin koordinatuta.
Ludoteka 3-12 urte bitarteko haurrei zuzendutako zerbitzua da eta definitzeko hiru

irizpide nagusi hartzen ditugu kontuan:

— Talde topaketako eta beste ume batzuekin jolasteko lekua, hezitzaile profila
duten helduek lagunduta, jarduera ludikoak aholkatzen edo laguntzen dituztenak.

— Espazio zabal eta seguruen eskaintza, adin bakoitzerako egokiak diren joko eta
jolas sorta on batekin, umeei jolasteko aukera ezberdinak eskaintzen dizkiena.

— lrudiaren kulturaren ondorioari aurre egiteko lekua, norberak sortutako irudiak

iradokitzen dituzten alternatibekin (sormeneko edo sinboloen jolasa).

Egutegiari dagokionez, iraileko lehenengo egunetik ekaineko hirugarren astera arte

zabalik egongo da.

Bestalde, ordutegiari dagokionez, erabiltzaileentzat zabalik egongo da astelehenetik
barikura 16:00ak eta 19:00ak bitartean. Eskola ez dagoen egunetan ordutegia goizeko
11:00etatik 14:00ak arte izango da. Ordutegia aldatu ahal izango da zerbitzuaren

beharren arabera eta Udalaren iritziarekin bat eginez. Udalak horrelakorik adostuz gero.
Ludoteka itxita egongo da urteko jai egun ofizialetan.

Ludotekako ikasturte hasieran, Udalarekin batera zehaztuko dira bai zerbitzua eskainiko
diren egunak eta baita ordutegiak umeen eskolako oporraldian (goizez edo arratsaldez).

Zerbitzua 3 eta 12 urte bitarteko haurrek erabili ahal izango dute

Jendearentzako ordutegitik aparte, ludotekako langileak, egunero, ordu erdi bat
eskainiko die programa prestatzeko eta lantzeko beharrizanei.

Interes publikoko arrazoiak direla eta, zerbitzua antolatzen duen enpresari aldez aurretik
eta garaiz abisatuz gero, Udalak ordutegi hauek guztiak aldatu ahal izango ditu, unean
uneko beharren arabera.

Ludotekak hurrengo betebeharrak izango ditu urtean zehar:

— Ludotekako programazioa, dinamizazioa eta ebaluaketa.
— Haurren parte-hartze prozesuak sustatu.
— Haurrentzat interesgarria izan daitekeen ahalik eta informazio gehien jaso,

garatu eta sortu.

— Informazioaren zabalkundea egitea, Arteako haurrengana helduko dela
bermatuz.
— Koordinazioa (Udal arduradunekin, familiekin, herriko eragile

soziokulturalekin...).

Ondorioz, hurrengo funtzioak bete beharko ditu:

— Mota ezberdineko jolasen eskaintza zabala eskaini.

— Haurren garapen psikomotore, emozional eta kognitiboak sustatzeko
espazioaren antolaketa egokia egitea.

— Haurrekin balioetan oinarritutako dinamizazio saio ezberdinak gauzatu beharko
dira.

— Kalte edo apurtutako materialak berritu (gainontzeko Udal baliabide eta
zerbitzuekin koordinaturik).

— Haurren familiekin harreman zuzena izatea.

— Haurren nahien eta egoeraren informazio eguneratua izatea.

— Ludotekako lokalaren irekiera eta itxiera lokalaren txukuntasuna bermatuz.

— Herriko programazio soziokulturalean parte-hartze aktiboa izatea.

Ludotekako hezitzaileak hurrengo ekintza moten ardura izango du

— Hileroko programa ekintza ezberdinekin gauzatzea. Garaian programazio
bereziak; neguan, udaberrian...

— Herriko urteroko ospakizunetan parte hartzea.

— Udal arduradunekin harreman zuzena izatea.

— Herriko eragile ezberdinekin elkarlan eta partehartze zuzena izatea.

— Inskripzioak gauzatzea.

2.2 Gazte-lekua

Udal gazte-lekuaren zerbitzua planifikatu, dinamizatu eta kudeatu behar da plegu
honetan ezarritakoaren arabera, Hezkuntza eta Gazteria Udal Zerbitzuen jarraibideak
betez eta haiekin koordinatuta. Arteako gazte-lekua 12-17 urte bitarteko gazteei

zuzendutako zerbitzua da (DBH 1letik hasita). Gazte-lekua Arteako gazteentzako

biltzeko gune eta aisialdi-eskaintza zabala sortzeko gunea izango da zuzeneko parte-

hartzearen bidez.

Ingurune euskalduna eta balioetan oinarritutako lanketak egiteko aukera izango dute
hezkuntza ez formalean oinarritutako proiektuan. Gazteen interesguneetatik abiatutako
programak osatu beharko dira garapen pertsonal eta kolektiboan aurrerapausoak
emateko.

Egutegiari dagokionez, urriaren lehenengo asteburutik ekaineko hirugarren asteburura
arte. Ostiral edo larunbaten batean jaiegun ofiziala bada, gaztelekua itxita egongo da.
Kurtso hasieran egutegi bat adostuko da Udalarekin batera.

Ordutegiari dagokionez, erabiltzaileentzat zabalik egongo da ostiraletan, 19:00etatik
22:00etara eta larunbatetan 18:00etatik 22:00etara.

Ordutegia aldatu ahal izango da zerbitzuaren beharren arabera eta Udalaren aldez

aurreko onitziarekin bat eginez.
Gaztelekuko arduradunak hurrengo betebeharrak izango ditu urtean zehar:

— Hezitzaileen eta nerabeen (baita nerabeen arteko) harreman izango da
zerbitzuaren oinarri nagusia.

— Erabiltzaileen eskaera eta azterketa etengabea, eta hauek aisialdi eskaintza
integral baterako bideratu.

— Gaztelekuko programazioa, dinamizazioa eta ebaluaketa

— Gazteen parte-hartze prozesuak sustatu Gazteentzat interesgarria izan
daitekeen ahalik eta informazio gehien jaso, garatu eta sortu.

— Informazioaren zabalkundea, Arteako gazteenagana helduko dela bermatuz.

— Koordinazioa (Udaleko arduradunekin, herriko eragile soziokulturalekin...).

— Gaztelekuko lokalaren irekiera eta itxieraz arduratu eta bertan nerabeak libreki

jardun ahal izateko hornitu

Ondorioz, hurrengo funtzioak bete beharko ditu:

— Gazteekin balioetan oinarritutako dinamizazio saio ezberdinak gauzatu beharko

dira.

— Gazteen autonomia eta auto-kontzeptua garatzeko ekintzen planifikazioa.

— Gazteen nahien eta egoeraren informazio eguneratua izatea.

— Kalte edo apurtutako materialak berritu (gainontzeko Udal baliabide eta
zerbitzuekin koordinaturik).

— Gaztelekuko lokalaren irekiera eta itxiera lokalaren txukuntasuna bermatuz.

— Udal arduradunekin, familiekin, nahiz inplikatutako bestelako eragilereki
harremanak izan.

— Herriko programazio soziokulturalean parte-hartze aktiboa izatea.

— Arratiako Mankomunitateko Gazteria arloarekin lankidetzan aritzea eta zuzeneko

harremana izanik.

Gaztelekuko hezitzaileak hurrengo ekintza moten ardura izango du:

— Hileroko programa ekintza ezberdinekin gauzatzea.

— Oporraldietako garaian programazio bereziak; neguan, udaberrian...
— Herriko eragile ezberdinekin elkarlan eta parte-hartze zuzena izatea.
— Herriko urteroko ospakizunetan parte hartzea.

— Udal arduradunekin harreman zuzena izatea.

2.3. Udalekuak

Udalekuak antolatzeko 5-12 urte bitarteko haurrentzako zerbitzua eskainiko da. 29 haur
arte, 3 begirale egon beharko dira. 30etik 35ra bat gehiago. Hezitzaile/begiraleek astean
35,5 orduko lanaldia izan beharko dute, 32 ordu aurrez aurreko zerbitzua eta ordu erdiz,
egunean prestakuntza lanetarako (txanda bakoitzean gutxienez 3 hezitzaile egongo
dira).

Udalekuen programazioaren helburua Arteako haurrei, Udalerrian bertan eta udako
oporretan, aisialdiko aukerak eskaintzea litzateke: kanpoko ekintzak, tailerrak, txangoak,

kirol ekintzak eta abar.

— Lau txanda: ekaineko azken astea eta uztaileko lehenengo hiru asteak.

— Leku kopurua: mugatua (35 plaza txanda bakoitzean)

— Ordutegia: astelehenetik barikura, 10:00etatik 14:00etara eta irteera egunetan
10:00etatik 17:00etara.

Kudeatze jarduerak, ondoren aipatzen diren zereginak biltzen ditu:

— Udalekuen programa diseinatzea.
— Behar diren langileen kontratazioa.
— Jarduera garatu eta burutzeko behar den material guztia.

— Txanda bakoitzean txangoak egiteko beharrezkoak diren kanpoko zerbitzuak.

2.4. Gabonak-UGP

Gabonaldian UGPra irteera bat antolatuko da 35-40 ume kopuruarekin eta bertara
joateko 3-4 begirale beharrezkoak izanik.

3. GIZA BALIABIDEAK, ORDUTEGI ETA EGUTEGIAK

Esleipendunak zerbitzu horretara atxiki beharko ditu funtzionamendu egokia bermatzeko
langile bat Iludotekarako, beste bat gaztelekurako eta 3-4 udalekuetarako.
Esleipendunaren betebeharra izango da langileak bere kontura eta kargura kontratatzea
eta horretarako legez ezarritako betebeharrak betetzea (Gizarte Segurantza, lan
arriskuen prebentzioa eta abar). Arteako Udalak ez du inolako harreman juridikorik
izango erakunde esleipendunaren zerbitzura dauden langileekin plegu honen xede den

kontratuaren indarraldian, ezta kontratua amaitzean ere.

Zerbitzu guztia kudeatu ahal izateko, ezinbestekoa izango da Bizkaiko Gizarteko
eskuhartzeko lan hitzarmena errespetatzea eta azpian zehaztutako orduak ezartzea

langile bakoitzari.

Ludoteka: 17,5 ordu/astean. Begirale 1 (4. kategoria).

Gazte-lekua: 8 ordu/astean Begirale 1 (4. kategoria).

Udalekuak: 32,5 ordu/astean. 3-4 begirale (3. Kategoriako bat eta 4. kategoriako 3-4).

Gabonetako irteera: 8 ordu. 3-4 begirale (4.kategoria).

Lan-ordu hauetatik kanpo edo osagarriak izango dira, proiektuetan sortu daitezkeen
programa berriak. Programa berriak aurrera eramateko beharrezkoak diren lanaldiaren
gehikuntza egiteko aukera egongo da Udalak programa estrategikotzat izendatu eta

aurrera eramatea erabakitzen badu.

3.1. Giza baliabideen funtzioak eta baldintzak

A) Ludotekako hezitzailearen funtzioak

— Ludotekako koordinazio, programa eta gidaritza.
— Barne koordinazioa (Arteako Udala).
— Programaren ebaluaketa jarraitua egitea: hileko ebaluaketa, hiruhileko

balorazioa eta urteko memoria txostena.

B) Gaztelekuko hezitzailearen funtzioak:

— Gaztelekuko koordinazio programa eta gidaritza.
— Barne koordinazioa (Arteako Udala).
— Programaren ebaluaketa jarraitua egitea: hileko ebaluaketa, hiruhileko

balorazioa eta urteko memoria txostena

3.2. Giza baliabideen gutxiengo ikasketak

Zerbitzua gauzatzera atxikitako langileek kasu bakoitzerako adierazten diren baldintzak

bete beharko dituzte
A) Ludotekako hezitzailea:

— Haurren eta gazteen aisialdiko jardueren dinamizazio titulua.

— Euskara: C1 edo baliokidea.

B) Gaztelekuko hezitzailea

— Haurren eta gazteen aisialdiko jardueren dinamizazio titulua.

— Euskara: C1 edo baliokidea.

C) Udalekuetako hezitzailea

— Haurren eta gazteen aisialdiko jardueren dinamizazio titulua.

— Euskara: C1 edo baliokidea

Adingabearen Babes Juridikoari buruzko urtarrilaren 15eko 1/1996 Lege Organikoa
betez (Haurrak Babesteko uztailaren 28ko 26/2015 Legeak eta Boluntariotzari buruzko
urriaren 14ko 45/2015 Legeak aldatua), beren eginkizunetan adingabeekin
harremanetan diharduten zerbitzuko langile guztien sexu-delituei buruzko aurrekari

penal espezifikoen ziurtagiriak aurkeztuko dira.

3.3. Dibertsitate funtzionala duten pertsonentzako arreta

Erakunde esleipendunak zerbitzuaren erabiltzaileen artean dibertsitate funtzionala duten
pertsonak egoteko aukera aurreikusi beharko du, eta kasu bakoitzean pertsona horiek
artatzeko eta gizarteratzeko laguntzaile espezializatuak kontratatzeko beharra baloratu
beharko du udalarekin batera.

3.4. Ordutegia eta egutegia

Langileak lan jardunaldiaren zati bat eskuhartzeetarako izango dute eta beste zatia
prestaketarako. Prestaketa orduetan egin beharreko koordinazio bilerak, ebaluazio
txostenak, erosketak, esku-hartzeen dinamizazioak eta abar sartuko lirateke.

4. BALIABIDE MATERIALAK

Programa guztiak aurrera eramateko Arteako Udalaren instalazioak erabiliko dira. Hala
ere, Arteako Udalarenak diren beste espazioak ere erabilgarri egongo dira ekintza

bereziak edo programaketa bereziak egiteko: frontoia, eskola...

Irteerak egiteko autobusak baldintza hauetatik kanpo geratzen dira.

5. EUSKARA ETA UDAL HIZKUNTZA POLITIKA

Zerbitzua euskaraz eskainiko da eta bereziki bultzatuko da hizkuntzaren erabilera eta
normalizazioa. Ohiko hizkuntza euskara izango da. Erabiltzen den hizkuntzaren kalitatea
bereziki zainduko da eta hizkuntza-eredu egokiak eskainiko dira, bai ahoz eta bai idatziz.
Zerbitzuaren jasotzaileekiko ahozko eta idatzizko harremanak euskaraz izango dira.
Esleipendunaren eta Udalaren arteko ahozko eta idatzizko harremanak euskaraz izango
dira.

6. ZERBITZUAREN KONTROL ETA JARRAIPENA

Udal arduradunek behar bezalako jarraipena egin ahal izateko zerbitzuaren
erabiltzaileentzat proposatutako helburuak bete diren neurtzeko langileekin eta behar
izanez gero esleipendun enpresarekin jarraipen bilerak egingo ditu hiru hilean behin eta

ondorengo eskumenak izango ditu:

— Zerbitzuaren kudeaketa zuzendu, gainbegiratu eta kontrolatu: bere kalitatea
ebaluatu. Zerbitzuen funtzionamendua, aldaketak, ordutegiak eta bestelakok
arautu.

— Zerbitzuaren esleipendunek proposatutako dinamizazio ekintzetarako
programazioa ikertu eta gainbegiratu eta izaera tekniko, inguruabar edo
jendearen interesekoa delako balizko aldaketaz proposatu.

Zerbitzu hauekin harreman zuzena duten ekintzak gainbegiratzeko ahalmena izango
dute Udaleko arduradunek, esleipendunak bere betebeharrak betetzen dituen ikusteko.
Era berean, Kkontratuaren baldintza teknikoak eta zerbitzuaren gainontzeko

inguruabarrak betetzen diren ere ikustatu ahal izango ditu.

Esleipendunak hiru hilero balorazio txosten bat egingo du (koordinazio bileran
aurkeztuko dena). Horrez gain, ikasturtea amaitzen denetik gehienez ere hilabeteko
epean urteko balorazio-txostena aurkeztu beharko du, partehartzaileen, ikasturtearen

nondik norakoen, programazioaren, izandako arazoen, eta abarren berri emanez.

Gutxienez, hiru ebaluaketa bilera egingo dira urtean, urteko hiru oporraldien inguruan,

Udaleko arduradunekin. Bertan, aurreko hiru-hilekoari dagokion txostena aurkeztuko da.

7. KONTRATUAREN IRAUPENA

Kontratua bi ikasturteko izango da. Hau da:

— Lehenengo urtea: 2026ko irailaren letik 2027ko abuztuaren 31ra.

— Bigarren urtea: 2027ko irailaren letik 2028ko abuztuaren 31ra.
Horrez gain, Udalarekin adostuta honako luzapena egin ahal izango da:

— Lehenengo luzapena: 2028ko irailaren letik 2029ko abuztuaren 31ra.

Artean, 2026ko uztailaren 8an.

